
ABSTRAK 

Sistem Maklumat Geografi telah digunakan secara meluas dalam kajian tanah runtuh. 
Dalam kajian ini, kaedah GIS telah digunakan untuk menghasilkan peta ramalan potensi 

tanah runtuh dan juga digunakan sepenuhnya untuk menghasilkan pangkalan data yang 
berfungsi untuk menyimpan basil kajian. Keluasan kawasan kajian adalah lebih kurang 
600 km2 di sepanjang Km 160 ke Km 190 Lebuhraya Pantai Timur (LPT) yang terletak di 
antara dua daerah, iaitu Maran dan Kuantan, Pahang. Peta ramalan potensi tanah runtuh 
kawasan kajian dikelaskan kepada empat zon potensi iaitu kawasan berpotensi rendah, 
sederhana, tinggi dan sangat tinggi. Pangkalan Data Tanah Runtuh yang dibangunkan 
dengan perisian komersial (DBMS) bukan sahaja berguna untuk ahli geologi tetapi juga 
untuk ahli kejuruteraan awam, perancang pembangunan dan kontraktor yang ingin 
mengetahui potensi bencana tanah runtuh di kawasan kajian. Data yang disimpan di 
dalam pangkalan data bukan sahaja terhad untuk kajian tanah runtuh tetapi boleh juga 
digunakan untuk bidang kajian lain seperti hidrogeologi, perancangan guna tanah, 
hakisan tanah dan tapak pelupusan sampah. 

